
menyebabkan banjir kilat, memberi
maklumat masalah banjir dan
saliran, cadangan mengatasi
masalah, anggaran kos pembinaan,
cadangan program pelaksanaan,
penyediaan pelan-pelan rekabentuk
awalan, maklumat/data teknikal dan
lain-lain.

(c) Program kajian perparitan dan
pencegahan banjir di bandar Sungai
Petani telah berjalan semenjak 15hb.
September, 1992. Kemajuan kajian
kini ialah 50% yang meliputi reka-
bentuk terperinci sehingga
penyediaan dokumen tender bagi
kerja-kerja memperbaiki Sungai
Petani, Sungai Air Mendidih,
Sungai Pasir, Sungai Bakar Arang
dan Sungai Gelugor. Sehingga kini
juruperunding berkenaan telah pun
menyediakan laporan permulaan
dan draf laporan sementara.

Tuan Yang di-Pertua: Masa sudah
cukup.

(Masa untuk Pertanyaan bagi Jawab
Mulut telah cukup dan Jawapan bagi
Pertanyaan No, l0 hingga 62 adalah dijilid
dalam buku berasingan)

RANG UNDANG-UNDANG
DIBAWA KE DALAM

MESYUARAT

RANG UNDANG-UNDANG
PERKAPALAN SAUDAGAR

(PINDAAN) 1994

Bacaan Kali Yang Pertama

Rang Undang-undang bernama suatu
Akta untuk meminda Ordinan Perkapalan
Saudagar 1952 dibawa ke dalam Mesyuarat
oleh Timbalan Menteri Pengangkutan;
dibacakan kali yang pertama; akan
dibacakan kali yang kedua pada Mesyuarat
kali ini.

RANG UNDANG-UNDANG
PENGANGKUTAN JALAN

(PINDAAN) 1994

Bacaan Kali Yang Pertama

Rang Undang-undang bernama suatu
Akta untuk meminda Akta Pengangkutan
Jalan 1987 dibawa ke dalam Mesyuarat
oleh Timbalan Menteri Pengangkutan;
dibacakan kali yang pertama; akan
dibacakan kali yang kedua pada Mesyuarat
kali ini.

RANG UNDANG-UNDANG
KAWALAN HARGA

(PINDAAN) 1994

Bacaan Kali Yang Pertama

Rang Undang-undang bernama suatu
Akta untuk meminda Akta Kawalan Harga
1946 dibawa ke dalam Mesyuarat oleh
Setiausaha Parlimen Kementerian
Kewangan; dibacakan kali yang pertama;
akan dibacakan kali yang kedua pada
Mesyuarat kali ini.

USUL

UCAPAN TERIMA KASIH
KEPADA SERIPADUKA

BAGINDA YANG DI-PERTUAN
AGONG SULTAN AZLAN SHAH

Aturan Urusan Mesyuarat dibacakan
bagi menyambung semula perbahasan yang
ditangguhkan atas masalah:

"Bahawa suatu ucapan yang tidak
sepertinya dipersembahkan kepada Seri
Paduka Baginda Yang di-Pertuan
Agong, demikian bunyinya:

Ampun Tuanku,

Patik, Yang di-Pertua dan Ahli-
ahli Dewan Rakyat di dalam
Persidangan Parlimen, memohon
ampun mempersembahkan suatu
ucapan yang ikhlas daripada Majlis




